
1. Опис на состојбите во областа и дефинирање на проблемот
1.1 Опис на состојбите
Законот за електронско управување е донесен во 2009 година. Основна цел на овој закон е да се уреди работата на министерствата, другите органи на државната управа, организациите утврдени со закон и други државни органи, судовите, јавните обвинителства и државното правобранителство, правни и други лица на кои со закон им е доверено да вршат јавни овластувања, органите на општините, на градот Скопје и на општините на градот Скопје, при размена на податоци и документи во електронска форма, односно остварување на административни услуги по електронски пат, кога тоа е утврдено со закон. Согласно одредбите од овој закон, ќе биде пропишана форма, содржина и формат (пример: „.doc“, „.xls“, „.pdf“) на барањата коишто граѓаните би ги поднесувале за остварување на своите права. Содржината на документите кои граѓаните би ги добивале во електронска форма сеуште не е стандардизирана. 

Едновремено, со цел воспоставување на интегрирана електронска база на податоци на органите кои меѓусебно комуницираат преку единствената околина, а кои содржат лични податоци во електронска форма, неопходно е да се измени и дополни овој закон, на тој начин што ќе се додадат одредби за законскиот основ за воспоставување на централниот електронски регистар на население и електронските услуги.
1.2 Причини за проблемите кои се предмет на разгледување
Согласно одредбите од овој закон, ќе биде пропишана форма, содржина и формат, пример: „.doc“, „.xls“, „.pdf“, на барањата коишто граѓаните би ги поднесувале за остварување на своите права. Содржината на документите кои граѓаните би ги добивале во електронска форма сеуште не е стандардизирана. Со цел воспоставување на интегрирана електронска база на податоци на органите кои меѓусебно комуницираат преку единствената околина, а кои содржат лични податоци во електронска форма, неопходно е да се измени и дополни овој закон, на тој начин што ќе се додадат одредби за законскиот основ за воспоставување на централниот електронски регистар на население и електронските услуги.
2. Цели на предлог регулативата

Утврдување на форма, содржина и формат на барања од граѓаните за остварување на административни услуги по електронски пат и воспоставување на основи за централен електронски регистар на население и електронски услуги. Конкретно, ќе се овозможи воспоставување на стандарди при поднесување на барања и поднесоци по електронски пат, издавање на документација од надлежни институции по електронски пат, како и воспоставување на основи за електронски портал за услуги и централен електронски регистар на население. 
3. Можни решенија (опции)
3.1.  Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Законот за изменување и дополнување на Законот за електронско управување. Ова не е прифатлива опција, бидејќи со нејзино одбирање нема да се постигне горенаведената цел. 
3.2. Опис на можните решенија (опции) за решавање на проблемот

Законот за електронско управување е донесен 2009 година. По неговото донесување извршени се една измена, едно дополнување и една измена и дополнување. Со предложената измена и дополнување на Законот за електронски услуги, со членот 1 се врши дополнување на членот 17. Дополнувањето се однесува на поднесено барање од страна на корисникот којшто доставува документи по електронски пат, на начин што е соодветен на поднесување на документи во електронска форма. Конкретно се определува дека формата, содржината, но и форматот на барањата во електронска форма доставени од страна на граѓаните до надлежните институции при остварувањето на услугите утврдени со закон, ќе бидат пропишани со подзаконски акт. 


По членот 19, со член 2 од овој предлог закон, се додава нов член 19-а, преку којшто се утврдува стандардизирана содржина на документите во електронска форма. Дополнително, а заради побрз и поефикасен начин на обезбедувањето на бараните услуги од страна на граѓаните за коишто се надлежни институциите на државната управа, се определува дека истите ќе бидат обезбедени и во стандардизиран формат, определен во зависност од содржината на документите во електронска форма. 


Со членот 3 се врши измена и дополнување во членот 35 којшто се однесува на бази на административни услуги. Со оваа измена и дополнување се допрецизира начинот на којшто се води посебната електронска база на податоци за сите органи, за којашто Министерството за информатичко општество и администрација води евиденција. 


Со член 4 времено се додава сосема ново поглавје во Законот за електронско управување - Интегрирана електронска база на податоци на органите кои меѓусебно комуницираат преку единствената околина, а кои содржат лични податоци во електронска форма. Ова поглавје ги дефинира основите за воспоставување на централен електронски регистар на население, преку којшто регистар ќе се овозможи користење на национален портал на електронски услуги. Оттука, со временото додавање на овие пет члена, 37-а, 37-б, 37-в, 37-г и 37-д, се определува начинот и условите под коишто ќе се разменуваат документите во електронска форма, што содржат лични податоци, преку единствената околина, начинот на нивна обработка, како и надлежните органи вклучени во овие процеси.   
4. Проценка на влијание на регулативата
     Можни позитивни и негативни влијанија од секоја од опциите:

4.1.
Економски влијанија- НЕМА
4.2.
Фискални влијанија -  НЕМА
4.3.
Социјални влијанија - ИМА
- Поттикнување на граѓаните да користат електронски услуги 
- Обезбедување на ефикасен и ефективен начин за обезбедување на услуги од страна на надлежните институции

- Пречистување на податоците од поединечните бази на податоци што ги водат надлежните институции, согласно закон
4.4.
Влијанија врз животната средина - НЕМА
4.5.
Административни влијанија и трошоци 

а) трошоци за спроведување - НЕМА
б) трошоци за почитување на регулативата - НЕМА
5. Консултации

5.1.
Засегнати страни и начин на вклучување
Извршени се консултации со релевантни претставници од институциите коишто се вклучени во процесот на креирање на бази на податоци, институции што обезбедуваат услуги по електронски пат во постапки за остварување на поединечни права, како и консултации во однос на заштитата на личните податоци.  
5.2.
Преглед на добиените и вградените мислења
Од спроведените консултации со релевантни претставници од институциите истакната е потребата од доследна примена и почитување на прописите што се однесуваат на лични податоци, што на јасен и концизен начин е утврдено во овој предлог текст на законот.  

5.3.
Мислењата кои не биле земени предвид и зошто

/

6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)

Предложените решенија ќе овозможат услови за ефикасно и ефективно остварување на целите произлезени од реформата на јавната администрација. Ова практично подразбира обезбедување на услуги од страна на органите на државната управа и државните органи преку единствената околина за размена на документи и податоци по електронски пат.   

Дополнително, преку дополнувањата во законот со нова глава четврта-А: Интегрирана електронска база на податоци на органите кои меѓусебно комуницираат преку единствената околина, а кои содржат лични податоци во електронска форма, ќе се овозможи и унифицирана примена на прописите што се однесуваат на заштита на личните податоци.
6.2.
Ризици во спроведувањето и примената на секое од можните решенија (опции)

 НЕМА
6.3.
Препорачано решение со образложение

Се препорачува донесување на Законот за изменување и дополнување на Законот за електронско управување, со што ќе се подобри квалитетот на услугите кон граѓаните и бизнис заедницата.
7.  Спроведување на препорачаното решение
7.1.
Потреба од менување на закони и подзаконска регулатива во областа или други сродни области 
- Нема
7.2.
Потребни подзаконски акти и рок за нивно донесување
- 
7.3.
Органи на државната управа, државни органи и други органи надлежни за спроведување 
- Министерство за информатичко општество и администрација,
- Министерство за правда-Управа за водење на матична евиденција,
- Министерство за внатрешни работи.

7.4.
Активности за обезбедување на ефикасно спроведување на предлогот на закон

- Известување преку веб сајтот на Министерството
- Акциски планови за реализација на започнатиот проект „Помош за реформите на јавната администрација и зајакнување на капацитетите на Министерството за информатичко општество и администрација“ за компонентата Гоу Диџитал, подкомпоненти-електронски регистар на население и електронски портал на услуги.
8. Следење и евалуација

8.1.
Начин на следење на спроведувањето 

- Министерството за информатичко општество и администрација ќе биде одговорно за следење на имплементацијата за законското решение. 
8.2.
Евалуација на ефектите од предлогот на закон и рокови 
Eвалуација на ефектите од предложените решенија ќе биде следена низ следните индикатори:
· Зголемено задоволство и мотивација за посветеност кон успешно остварување на целите на јавниот сектор;
· Подобрена ефикасност и ефективност при извршувањето на своите надлежности и 
· Подобрување на квалитетот на услугите кон граѓаните и бизнис заедницата (поголемо задоволство на граѓаните и бизнис заедницата од квалитетот на услугите).
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

  Државен секретар                     


                                Датум:___.___.2017 година

